
Ministarstvo unutrašnjih poslova Kantona Sarajevo, Uprava policije, ulica La 
Benevolencija broj 16, koga zastupa policijski komesar, Generalni inspektor policije 
Nusret Selimović, (u daljem tekstu Ugovorni organ)

i

MIBO KOMUNIKACIJE d.o.o Sarajevo, Tvornička 3, ID: 4200470540005, koga 
zastupa direktor Marko Boštjančić (u daljem tekstu: Dobavljač)

zaključili su:

UGOVOR O NABAVCI BEŽIČNOG KOMUNIKACIJSKOG LINKA

Član 1.
Predmet ovog ugovora je nabavka bežičnog komunikacijskog linka - Cambium ePMP 5 GHz 
Force 180 (6 komad) za potrebe Uprave policije Ministarstva unutrašnjih poslova Kantona 
Sarajevo.

Nabavka je izvršena putem direktnog sporazuma, na osnovu Odluke broj 02-11-4-5471/20 od 
30.12.2020. godine.
Ponuda Dobavljača broj PON-2147/20-v2 od 31.12.2020. godine je sastavni dio ovog 
ugovora.

Član 2.
Ukupna cijena predmetne nabavke usluga iznosi 3.994,00 
(trihiljadedevetstotinadevedesetčetiri i 00/100) KM bez PDV-a.
Dobavljač se obavezuje da se cijene iz Ponude neće mijenjati do isteka ovog ugovora.

Član 3.
Dobavljač se obavezuje da će robu iz člana 1. ovog ugovora isporučiti najkasnije u roku od 5 
(pet) dana od dana prijema narudžbenice. Isporuka uključuje konfiguraciju, instalaciju, 
testiranje i puštanje u rad.
Roba će se isporučiti na adresu Ugovornog organa, o kojoj će Dobavljač biti obaviješten 
pismeno putem narudžbenice.

Član 4.
Plaćanje se vrši u roku od 15 (petnaest) dana od dana uredno izvršene isporuke i dostavljanja 
fakture, na tekući račun Dobavljača broj 1401020011330457 otvoren kod SBERBANK d.d. 
Sarajevo.

Član 5.
Dobavljač se obavezuje da će odmah postupiti po eventualnim primjedbama Ugovornog 
organa u pogledu nedostataka na ime kvaliteta izvršene isporuke.
Ugovorni organ je dužan dostaviti pismeno obavještenje o svakom propustu Dobavljača. 
Ugovorni organ će utvrditi razuman rok za ispravku propusta Dobavljača u smislu izvršene 
isporuke.

Član 6.
Garantni rok na isporučenu robu je 12 (dvanaest) mjeseci i računa se od dana isporuke 
(uključuje konfiguraciju, instalaciju, testiranje i puštanje u rad).



Dobavljač se obavezuje da će poštovati sve garantne uslove, a u toku trajanja garantnog 
perioda.
Ova obaveza Dobavljača se ne odnosi na štetu koja nastupi kao posljedica nestručnog 
rukovanja i više sile.

Član 7.
Na ostala prava i obaveze ugovornih strana, koja nisu regulisana ovim ugovorom, 
primjenjivat će se odredbe Zakona o obligacionim odnosima.

Ugovorne strane su saglasne da sva eventualno sporna pitanja rješavaju dogovorom, štiteći 
obostrane interese.
U slučaju nemogućnosti zajedničkog rješenja eventualno nastalog spora, ugovorne strane 
priznaju nadležnost suda u Sarajevu.

Član 9.
Ovaj ugovor izrađen je u četiri (4) istovjetna primjerka, od kojih po dva (2) zadržava svaka 
ugovorna strana.

Član 10.
Ugovor stupa na snagu danom potpisivanja ovlaštenih predstavnika ugovornih strana i traje 
do realizacije ugovorenih obaveza ugovornih strana.

Član 8.

